REZIME RADA

Istraživanje je rezultat retrospektivno-prospektivnog praćenja 44 djece sa cerebralnom paralizom liječenih od 2000. do 2009 g. na Klinici za fizikalnu medicinu i rehabilitaciju UKC Tuzla, a koja su uz rehabilitaciju imala ortopedsko-hirurški tretman na donjim ekstremi tetima. 

Cilj istraživanja bio je utvrditi ishod rehabilitacionog tretmana nakon operativnog liječenja u odnosu na dob djeteta, hod, stepen neurološkog deficita i stepen oštećenja kognitivnih funkcija. 

Procjena efekta postoperativne rehabilitacije mjerena je Gillette upitnikom, Physician Rating Skalom, GMFM skorom, GMFCS klasificiranjem i WeeFIM upitnikom. Nakon rehabilitacije operativno liječene djece sa CP došlo je do poboljšanja hoda, a osim hoda poboljšana je motorika kroz osnovne razvojne faze okretanja, sjedenja, puzanja i stajanja, što je dovelo i do boljih kognitivnih sposobnosti uz smanjenje stepena onesposobljenja uz statističku značajnost (p<O,OO I). Dob djeteta u vrijeme operativnog liječenja je imala blagu negativnu korelaciju u odnosu na rezultate liječenja, što znači da je kod ranije operisane djece terapijski efekat liječenja bio slabiji, ali bez statističke značajnosti. Ortopedsko-hirurški tretman na donjim ekstremitetima kod djece sa CP može značajno uticati na tok rehabilitacije, jer se produžavanjem skraćenih mišićno-tetivnih struktura uravnotežuje mišićni disbalans, što nam omogućava da nastavimo dalji tok rehabilitacije kojoj je cilj da uspostavljamo ili stabilizujemo novo dobivene funkcije korigovanog deformiteta i podstičemo usvajanje novih motoričkih faza. Međutim, prije operativnog liječenja, treba poduzeti sve moguće i dostupne metode u cilju smanjena spasticiteta i prevencije kontraktura. Kineziterapijski tretman ima najznačajnije mjesto u kompleksnom rehabilitacionom tretmanu djece sa CP, a sve druge metode samo pomaiu da bude efikasniji. Rehabilitacija djece sa CP zahtijeva individualan i multidisciplinaran pristup, a kod postavljanja indikacija za operativno liječenje saradnju i timski rad, kako bi se postigli što bolji rezultati. 

